
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০৪
পূর্ব্ববঙ্গ গীতিকা





চৌদ্দ ডিঙ্গা ধন দিয়া পরণাম করিল।

সাধুর যতেক ধন সাধুরে বুঝাইল॥২৮

এইখানে দিল আগে বিয়ার নিমন্ত্রণ।

তার পরে চলে সাধু ত্বরিত গমন॥

তথা হইতে যায় সাধু কাঞ্চন নগরে।

আপনি গোমনে[১] থাইক্যা পাঠায় সলুকারে॥৩২

ভেলুয়ার দুঃখের কথা যতেক কাহিনী।

একে একে কয় কন্যা চক্ষে বহে পানি॥

বুঝাইয়া শুনাইয়া কন্যা কয় মাও বাপে।

অন্তর পুইরা যায় সাধুর কন্যার শোক তাপে॥৩৬

পাঁচ ভাইয়ের কাছে কয় সলুকা সুন্দরী।

তোমার বইন ডুব্যা মরে সাগরেতে পড়ি॥

পাঁচ ভাই থাকিতে হয় বইনের মরণ।

সুন্দর ভেলুয়ার ভাগ্যে এই না বিড়ম্বন॥৪০

বার্ত্তা পাইয়া সদাগর কোন কাম করে।

পাঁচ পুত্ত্র লইয়া চলে ক্ষীর নদীর সাগরে॥

তথা হইতে চলে সাধু ত্বরিত গমন।

শঙ্খপুরের ঘাটে গিয়া দিল দরশন॥৪৪

গোপনে থাকিয়া সাধু দূতীরে পাঠায়।

দূতী গিয়া বার্ত্তা কয় তার বাপ মায়॥

একমাত্র পুত্ত্র তোমার শুন সদাগর।

ক্ষীর নদীর সাগরে ভাসে হইয়া কাতর॥৪৮

আছে কি না বাইচ্যা অতদিন যায়।

উচিতে বাঁচাইতে সাধু তাহারে যোয়ায়॥

তথা হৈতে চলে সাধু ত্বরিত গমন।

জ্ঞাতি বন্ধু জনে দিল বিয়ার নিমন্ত্রণ॥৫২







	↑ গোমনে = গোপনে।

